
ქართული, როგორც მეორე ენა

ivlisi 2024

შემდეგ გვერდზე გადასასვლელად და უკან დასაბრუნებლად  
შეგიძლიათ გამოიყენოთ კლავიატურაზე არსებული ღილაკები 

ი ნსტ რ უქცი ა

თქვენ წინაშეა საგამოცდო ტესტის ელექტრონული ბუკლეტი.

გაითვალისწინეთ, რომ გამოცდა ხუთი ნაწილისაგან (მოსმენა, კითხვა, წერა, ლაპარაკი, პროფესიული ცოდნა) შედგება და წარმატების მისაღწევად საჭიროა ბარიერის გადალახვა 

ხუთივე ნაწილში.

ასევე აუცილებელია ბარიერის გადალახვა მთლიან ტესტშიც.   

პასუხების ფურცელზე ამა თუ იმ დავალების გადატანის წესი თან ახლავს ყოველ დავალებას.

გამოცდის მაქსიმალური ქულაა 85, ხოლო ამ ტესტში მოცემული დავალებებისა – 74. 

ტესტის შესასრულებლად გეძლევათ 4 საათი და 30 წუთი.

გისურვებთ წარმატებას!

I. მოსმენა (9 ქულა) 
 

 

 

 

 

 

 

 

 

 

ყურადღებით მოისმინეთ ტექსტი. ტექსტს მოისმენთ ორჯერ. 

ყოველი კითხვის ოთხ-ოთხი სავარაუდო პასუხიდან აირჩიეთ მხოლოდ ერთი. 

ტექსტის ჩანაწერის მოსმენამდე დავალების გასაცნობად გეძლევათ 45 წამი. 

პასუხები გადაიტანეთ პასუხების ფურცელზე ამგვარად: პასუხების შესაბამის უჯრედებში გააკეთეთ აღნიშვნა – X. 

(1)  1.  კლასიკური ლიტერატურა ადამიანს: 

ა)  არწმუნებს, რომ შეუძლებელია „დიდი“ ლიტერატურული გმირების მიბაძვა; 

ბ)  აფიქრებს, რამდენად რთულია წაკითხული წიგნის აქტუალურობის დანახვა; 

გ)  აღმოაჩენინებს იმ  უზენაეს ღირებულებებს, რომლებიც მარადიულია კაცობრიობისათვის;  

დ) უჩვენებს, რით განსხვავდებიან ერთმანეთისაგან სხვადასხვა ეპოქის ლიტერატურული გმირები.  

 

 

(1)  2.  რესპონდენტის აზრით, „დიდი წიგნები“:  
ა)  აღგვიძრავს სურვილს მივბაძოთ სანიმუშო ლიტერატურულ გმირებს; 

ბ)  გვაფიქრებს თავისუფლებისათვის ბრძოლის მნიშვნელობაზე; 

გ)  ლიტერატურის მეცნიერული კვლევის ინტერესს გვიღვივებს; 

დ) მისაბაძ გმირებზე უამრავ პასუხგაუცემელ კითხვას გვიჩენს.   

 

 

(1)  3.  რას უსვამს ხაზს რესპონდენტი, როდესაც სხვადასხვა ასაკზე საუბრობს? 

ა)  ადამიანი დიდობაში განსაკუთრებული ინტერესით კითხულობს. 

ბ)  ადამიანი ზოგადად 11-12 წლის ასაკში იწყებს წიგნების კითხვას. 

გ)  ადამიანი ნებისმიერ ასაკში უნდა ესწრაფოდეს რაიმე ახლის შეცნობას. 

დ) ადამიანი 70 წლიდან უნდა იწყებდეს „რაღაც განსაკუთრებულის“ ძებნას. 

(1)  4.  რას გულისხმობს რესპონდენტი „ბავშვური თვალების ანთებაში“?   
ა)  ბავშვურ გამბედაობას. 

ბ)  ბავშვურ გულუბრყვილობას. 

გ)  ბავშვურ უდარდელობას. 

დ) ბავშვურ ცნობისმოყვარეობას. 

  

   

(1)  5.  კარგად სწავლა, წიგნების კითხვა და ადეკვატური დასკვნების გამოტანა ხელს უწყობს: 

ა)  ზოგიერთი საკითხის მიმართ ცხოველი ინტერესის შენარჩუნებას; 

ბ)  მატერიალური სიმდიდრისაკენ სწრაფვის გაძლიერებას;  

გ)  საკუთარი თავისუფლების ყველაფერზე მაღლა დაყენებას; 

დ) სწორი ღირებულებათა სისტემის ჩამოყალიბებას.   

 

 

(1)  6.  თუ მოაზროვნე ხარ და ერთმანეთისაგან განასხვავებ ყალბსა და ჭეშმარიტს, შეძლებ: 

ა)  გახდე პროგრესული საზოგადოების ღირსეული წევრი; 

ბ)  ინერციით მიჰყვე საზოგადოების მიერ მყარად არჩეულ გზას;  

გ)  მთელი ცხოვრება იბრძოლო მატერიალური კეთილდღეობისათვის; 

დ) პროფესიული საქმიანობა ვალის მოხდის მიზნით განახორციელო. 

(1)  7.  არისტოტელეს აზრით, ადამიანი პიროვნულად  წარმატებულია, როდესაც: 

ა)  ვითარდება ზნეობის, შემეცნებისა და ანალიტიკური აზროვნების კუთხით;  

ბ)  მატერიალური უზრუნველყოფის მიზნით დიდი საქმეებით არის დაკავებული;  

გ)  მატერიალურ კეთილდღეობაზე ზრუნვას საკმარისზე მეტ დროს უთმობს; 

დ) პიროვნულ განვითარებასა და სიმდიდრისაკენ სწრაფვას ერთმანეთთან აიგივებს. 

 

 

(1)  8.  რა სტრატეგიას იყენებს ლევან გიგინეიშვილი სწავლების დროს? 

ა)  გაკვეთილზე მოსწავლეებისათვის სადისკუსიოდ შეაქვს თემა, რომლითაც თავად დაინტერესდა. 

ბ)  მოსწავლეებისათვის განსახილველად ირჩევს თემას, რომელიც მისთვის ნაკლებ მნიშვნელოვანია.  

გ)  მოსწავლეებს ავალებს ყველა საკითხი მხოლოდ მეცნიერთა ნააზრევის ჭრილში განიხილონ. 

დ) ტექსტების ანალიზისას მოსწავლეებს ურჩევს იხელმძღვანელონ მხოლოდ მისი შეხედულებებით. 

 

 

(1)  9.  რომელი ციტატითაა გადმოცემული ლევან გიგინეიშვილის მთავარი სათქმელი?  

ა)  „დიდობაში უფრო მეტი ძალისხმევაა საჭირო იმისათვის, რომ ეს ახალი ჰორიზონტები დაინახო“.  

ბ)  „თუ შენს საკუთარ „მიწაზე“ არ დადექი, მოგიწევს  ისე იცხოვრო, როგორც სხვა გაიძულებს“.  

გ)  „მაგრამ თუ ზედმეტად ესწრაფვი სიმდიდრეს, მაშინ ის თვითმიზანი ხდება“. 

დ) „მეცნიერები სხვა კასტის წარმომადგენლები კი არ არიან, [...], ასეთ საკითხებზე მოფიქრალი ხალხია“. 

II. კითხვა (25 ქულა) 
 

(9)  ყურადღებით წაიკითხეთ გურამ ოდიშარიას მოთხრობა „ლომა“.  

 

ლომა ქართული ნაგაზია, მეცხვარე, ასე, 10 წლამდე იქნება. ანუ ძაღლებში დაახლოებით იმ ასაკისაა, რომელსაც მე 

ადამიანისთვის განკუთვნილ ანალოგიურ ასაკში ფრთხილად მივუკაკუნე. მთელი თავისი ცხოვრება ცხვარში გახარჯა, მძიმე და 

ხიფათიან ჯაფაში. ეს მგლებთან და ძაღლებთან ბრძოლისას მიღებულ ჭრილობებზეც ეტყობა. წინა ფეხზე ღრმა ნაიარევი აქვს. 

ისე, ამ სტრიქონების წერისას რომ დავუფიქრდი, ლომასავით არც მე მქონდა გალაღებული ცხოვრება: ომები, ტრავმები, უძილო 

ღამეები, შრამები სხეულსა და გულზე. და გულშიც... არამოკეთეებისა თუ მოკეთეებისაგან ნაწყალობევი. 

შარშან, წლის ბოლოს, როდესაც მწყემსები მთებიდან ცხვრებსა და ძროხებს ბარისკენ მიერეკებოდნენ, ლომამ მეტი ვერ იარა 

მშობლიურად ქცეულ გზაზე. დაიღალა, სასტიკად დაიღალა ღამეებნატეხი, ჭრილობებატკივებული. და დაეცა ტალახიან გზაზე. 

მაშინ ბულაჩაურს გადიოდნენ მისი ფარა და მეცხვარეები – უძველესსა და ულამაზეს ბულაჩაურს. ჩუმად გაიარეს, გაიძურწნენ 

მწყემსები, გაეპარნენ მისი მეგობარი ძაღლებიც, მისი ცხვრებიც, ძროხებიც და სიქაგამოცლილი ლომას ნაღვლიანზე ნაღვლიანი 

მზერა წაიყოლეს... 

ნოემბრის ბოლო დღეები იდგა. დეკემბერიც და მთელი ზამთარიც ძალიან მკაცრი გამოდგა – დაუსრულებელი, 

დაუნდობელი ყინვებით, უხვი და მოსაბეზრებელი თოვლით. ლომა სოფლის გზაზე ნაგვის ურნებთან თუ პოულობდა გამხმარი 

პურის ნატეხებს. ხანდახან კიდევ ზოგიერთი მოსახლე გადაუგდებდა საჭმლის ნარჩენს – ის, ვინც ძაღლებში უფრო მეტ 

ადამიანურს ხედავს, ვიდრე თანამოძმეთა უმრავლესობაში. გახდა ლომა, მომაკვდავს დაემსგავსა. თეთრ-ყვითელი ბეწვის ცვენა 

დაეწყო. ერთხელაც ჩვენს სახლს მოაკითხა. სიტყვები არ სჭირდებოდა – მის მზერაში მთელი მისი ცხოვრება, მთელი მისი 

ტკივილი იკითხებოდა. ფართოდ გავუღე აგარაკის ჭიშკარი... მას შემდეგ ლომამ ჩვენს შუკაში და ეზოშიც დაიდო ბინა. 
 

 

კითხვებზე გადასვლა: 10; 11; 12; 13; 14; 15; 16; 17; 18. 

წელს, როდესაც დედამიწას ისევ დაუბრუნდა გაზაფხული, ბულაჩაურის თემშარაზე ისევ გამოჩნდნენ ცხვრის ფარები. უკვე 

ისინი ბარიდან მთისკენ მიემართებოდნენ. როდესაც გზაზე პირველი ფარის ზანზალაკების ჟღრიალი გაისმა, ლომა წამოფრინდა 

და გზაზე ყეფით გავარდა. ყეფდა და მწყემსების ყურადღებას ითხოვდა – ლომა ვარ, ლომა!.. აბა, მაჩვენეთ თავი!.. თქვენ ჩემი 

მწყემსები ხომ არ ხართ? ვერ მცნობთ?.. ლომა ვარ, ლომაო!.. 

მაგრამ ვერ ცნობდნენ მეცხვარეები ლომას  –  ისინი სხვა ძაღლების მწყემსები იყვნენ. დღეში ასე რამდენჯერმე მეორდებოდა. 

რამდენიმე წამში ფარავდა მანძილს თავისი სახლიდან გზამდე. შინ კი დიდხანს ბრუნდებოდა, მთელი ნახევარი საათი, 

ლასლასით. მოდიოდა და ფეხები უკან რჩებოდა. აი, მაშინ კი ეტყობოდა ასაკი. 

ბავშვობაში და სტუდენტობისას მინახავს ხოლმე, თუ როგორ მოჰყავდათ მწყემსებს მხრებზე მოკიდებული დაჭრილი ან 

ფეხმოტეხილი მეცხვარე ძაღლები, დაღლილებიც. ან გადაჰყავდათ ისინი ცხენზე გადაკიდებული ხურჯინით, ურმით, 

სატვირთო მანქანით. ბევრჯერ მინახავს. 

ლომას პატრონი არც გაზაფხულზე და არც ზაფხულში არ გამოჩნდა. დატოვეს ლომა. ისე... ძალზე ჩვეულებრივად. ვითომც 

არც კი იცნობდნენ. ვითომ არც არაფერი აკავშირებდათ. სამუდამოდ დატოვეს, რა თქმა უნდა. მისი პოვნა რომ ნდომებოდათ, 

სულ ადვილად იპოვიდნენ. არც რამეა ამ ამბავში გასაკვირი – ადამიანების ერთ-ერთი „მნიშვნელოვანი“ თვისების შესაბამისად 

მოიქცნენ. 

ქართულ ნაგაზს გამორჩეული ჩვევა აქვს  –  ბოლომდე იცავს პატრონს, იმ ვითარებაშიც კი, როდესაც კარგად ხედავს, რომ 

აუცილებლად დაიღუპება.  ღამით, როდესაც მწყემსებს სძინავთ, მეცხვარე ძაღლები არ იძინებენ, ისინი მწყემსებსაც დარაჯობენ 

მაშინ. 

დიახ, მწყემსების მწყემსები ხდებიან! 

ლომა ღამღამობით ყმუის, ვიღაცას უხმობს, ენატრება ვიღაც. კაკლების უბანი კრთება იმ დროს. მეზობლებს ჰგონიათ, მგელი            
                                                   

 

კითხვებზე გადასვლა: 10; 11; 12; 13; 14; 15; 16; 17; 18. 

შემოეხეტა სოფელშიო. დავუცაცხანებთ და ყუჩდება, მაგრამ მალევე განაგრძობს ყმუილს. ოღონდ უკვე ძალიან ხმადაბლა. 

ბოლო დროს ჩემს მანქანას წინ გადაუდგება ხოლმე და თბილისისკენ არ მიშვებს. ყმუის. ტირის. ვერ ძლებს მარტო. სულ ჩვენს 

სიახლოვეს უნდა ყოფნა. 

სულ მოფერებას ითხოვს. ეშინია, თქვენც არ მიმატოვოთ. არ მიღალატოთო! გზის პირას მობალახე ძროხებს უყეფს – სადღაც 

მიერეკება, ფარას არ ჩამორჩეთო!  ფაქიზად ეპყრობა ლეკვებსა და ბავშვებს. ქალებსაც. კაცებს კი... ყველას ერთნაირად არა – 

ერთმანეთისგან არჩევს. არც მათ ივიწყებს, მარტოდ დარჩენილს ქვებს რომ ესროდნენ. 

თავისუფლებაში გაზრდილი უცნაურობებსაც ავლენს. ვესაუბრები. ვაკვირდები. ვსწავლობ. 

ჩემმა მეგობარმა ერთხელ მითხრა, სვანეთში ასე ამბობენ – არ დაგავიწყდეს ქორწილში მათი წაყვანა, ვინც განსაცდელის 

დროს გვერდიდან არ გშორდებოდნენო!.. ნუ დავტოვებთ, პატივცემულებო, მწყემსების მწყემსებს! ნურც ერთმანეთს 

დავტოვებთ, ძვირფასებო, მაშინ, როდესაც ძალიან ვჭირდებით ერთმანეთს! 

ლომა, ძველო გვარდიელო, არ მიაქციო ყურადღება ზოგიერთებს. არ მიაქციო ყურადღება, თუ ძმა ხარ, მათ, ვისაც გულით 

ხედვა არც შეუძლიათ და ვერც კი წარმოუდგენიათ. მაგრად, მაგრად უნდა ვიყოთ. 

არაგვის სათავისკენ აიხედე, ჩვენგან ხომ კარგად ჩანს, ახედე მშობლიურ კავკასიონს. 
 

 

 

 

 

 

 

 

 

 

 

 

კითხვებზე გადასვლა: 10; 11; 12; 13; 14; 15; 16; 17; 18. 

უპასუხეთ მოცემულ კითხვებს. პასუხების გაცემა მაშინ დაიწყეთ, როდესაც ტექსტის შინაარსი მთლიანად გასაგები იქნება. 

ოთხ-ოთხი სავარაუდო პასუხიდან აირჩიეთ მხოლოდ ერთი. 

პასუხები გადაიტანეთ პასუხების ფურცელზე ამგვარად: პასუხების შესაბამის უჯრედებში გააკეთეთ აღნიშვნა – X. 

(1) 10.  ნაწარმოების პირველ აბზაცში ავტორი:  

ა)  ავლებს პარალელს ლომასა და თავის ცხოვრებას შორის; 

ბ)  განვლილი ცხოვრების გააზრების აუცილებლობაზე მიანიშნებს; 

გ)  თავის მიერ განვლილ ცხოვრებას „გალაღებულს“ არქმევს; 

დ) სულიერ და ფიზიკურ ტკივილს ასაკის თავისებურებით ხსნის. 

 

 

 

დაბრუნება ტექსტის პირველ გვერდზე 

დაბრუნება ტექსტის მეორე გვერდზე 

დაბრუნება ტექსტის მესამე გვერდზე 

(1) 11.  „ომები, ტრავმები, უძილო ღამეები, შრამები სხეულსა და გულზე. და გულშიც... არამოკეთეებისა თუ მოკეთეებისაგან 

ნაწყალობევი“. ამ კონტექსტში სიტყვა „ნაწყალობევის“ გადატანითი მნიშვნელობით გამოყენება გამოხატავს ავტორის 

სურვილს: 

ა)  გაზვიადებულად წარმოაჩინოს ომის დროს მიღებული ტრავმები;  

ბ)  თავის ცხოვრებაზე მკითხველს შელამაზებულად ესაუბროს; 

გ)  მკითხველი თავის მიმართ პატივისცემით განაწყოს; 

დ) ხაზი გაუსვას საზოგადოებისაგან მიყენებულ სულიერ ტკივილს. 

 

 

 

დაბრუნება ტექსტის პირველ გვერდზე 

დაბრუნება ტექსტის მეორე გვერდზე 

დაბრუნება ტექსტის მესამე გვერდზე 

(1) 12.  „ჩუმად გაიარეს, გაიძურწნენ მწყემსები, [...] და სიქაგამოცლილი ლომას ნაღვლიანზე ნაღვლიანი მზერა წაიყოლეს“. 

მწერალი მკითხველს სიტყვით „გაიძურწნენ“ მიუთითებს მწყემსების: 

ა)  გულგრილობასა და უმადურობაზე; 

ბ)  მოჩვენებით სიმშვიდეზე; 

გ)  სიმხდალესა და წინდაუხედაობაზე; 

დ) ცხოვრებისეულ გამოუცდელობაზე.   

 

 

 

დაბრუნება ტექსტის პირველ გვერდზე 

დაბრუნება ტექსტის მეორე გვერდზე 

დაბრუნება ტექსტის მესამე გვერდზე 

(1) 13.  „რამდენიმე წამში ფარავდა მანძილს თავისი სახლიდან გზამდე. შინ კი დიდხანს ბრუნდებოდა, მთელი ნახევარი საათი, 

ლასლასით. მოდიოდა და ფეხები უკან რჩებოდა“. რა იყო ამის მიზეზი? 

ა)  ის თავის ძველ პატრონებს ვერ პოულობდა. 

ბ)  ის თავის ძველ პატრონებს ვეღარ ცნობდა. 

გ)  მწყემსების უყურადღებობა მას ძალიან უკვირდა. 

დ) ღრმა ნაიარევი მას დიდ ტკივილს აყენებდა. 

 

 

 

დაბრუნება ტექსტის პირველ გვერდზე 

დაბრუნება ტექსტის მეორე გვერდზე 

დაბრუნება ტექსტის მესამე გვერდზე 

(1) 14.  „მისი პოვნა რომ ნდომებოდათ, სულ ადვილად იპოვიდნენ. არც რამეა ამ ამბავში გასაკვირი – ადამიანების ერთ-ერთი 

„მნიშვნელოვანი“ თვისების შესაბამისად მოიქცნენ“. ავტორი სიტყვა „მნიშვნელოვანს“  ბრჭყალებში სვამს, რათა ამით: 

ა)  აქცენტი სიტყვის პირდაპირ მნიშვნელობაზე გააკეთოს; 

ბ)  მკითხველს განსაკუთრებით დადებითი განწყობა შეუქმნას; 

გ)  მკითხველს სიტყვის გადატანით მნიშვნელობაზე მიანიშნოს; 

დ) სიტყვას განსაკუთრებული მხატვრული ელფერი შესძინოს. 

 

 

 

დაბრუნება ტექსტის პირველ გვერდზე 

დაბრუნება ტექსტის მეორე გვერდზე 

დაბრუნება ტექსტის მესამე გვერდზე 

(1) 15.  რომელი ციტატა მიუთითებს ლომას თვისებაზე? 

ა)  „ბოლომდე იცავს პატრონს, იმ ვითარებაშიც კი, როდესაც კარგად ხედავს, რომ აუცილებლად დაიღუპება“. 

ბ)  „გახდა ლომა, მომაკვდავს დაემსგავსა. თეთრ-ყვითელი ბეწვის ცვენა დაეწყო“. 

გ)  „სასტიკად დაიღალა ღამეებნატეხი, ჭრილობებატკივებული. და დაეცა ტალახიან გზაზე“. 

დ) „ფართოდ გავუღე აგარაკის ჭიშკარი... მას შემდეგ ლომამ ჩვენს შუკაში და ეზოშიც დაიდო ბინა“. 

 

 

 

დაბრუნება ტექსტის პირველ გვერდზე 

დაბრუნება ტექსტის მეორე გვერდზე 

დაბრუნება ტექსტის მესამე გვერდზე 

(1) 16.  რა არის ნაწარმოების მთავარი თემა?  

ა)  ბუნების სიყვარულის თემა. 

ბ)  თავგანწირვისა და სამართლიანობის თემა. 

გ)  მადლიერებისა და ერთგულების თემა. 

დ) წარსულის გაიდეალების თემა. 

 

 

დაბრუნება ტექსტის პირველ გვერდზე 

დაბრუნება ტექსტის მეორე გვერდზე 

დაბრუნება ტექსტის მესამე გვერდზე 

(1) 17.  რომელი ციტატითაა გადმოცემული მოთხრობის მთავარი სათქმელი? 

ა)  „ზოგიერთი მოსახლე გადაუგდებდა საჭმლის ნარჩენს – ის, ვინც ძაღლებში უფრო მეტ ადამიანურს ხედავს, ვიდრე 

თანამოძმეთა უმრავლესობაში“. 

ბ)  „ნუ დავტოვებთ [...] მწყემსების მწყემსებს! ნურც ერთმანეთს დავტოვებთ, ძვირფასებო, მაშინ, როდესაც ძალიან 

ვჭირდებით ერთმანეთს!“ 

გ)  „სამუდამოდ დატოვეს, რა თქმა უნდა. მისი პოვნა რომ ნდომებოდათ, სულ ადვილად იპოვიდნენ“. 

დ) „ღამით, როდესაც მწყემსებს სძინავთ, მეცხვარე ძაღლები არ იძინებენ, ისინი მწყემსებსაც დარაჯობენ მაშინ“. 

 

 

 

დაბრუნება ტექსტის პირველ გვერდზე 

დაბრუნება ტექსტის მეორე გვერდზე 

დაბრუნება ტექსტის მესამე გვერდზე 

(1) 18.  ნაწარმოებთან დაკავშირებული რომელი დებულებაა მართებული? 

ა)  დასასრული ოპტიმისტურია, რაზეც მწერალი პირდაპირ მიუთითებს ბოლო პასაჟით. 

ბ)  დასასრული პესიმისტურია, რაზეც მიუთითებს მწერლის სიტყვები ლომას მიმართ. 

გ)  თხრობის დროს მწერალი მუდმივად იხსენებს ომისდროინდელ ამბებს. 

დ) თხრობის დროს მწერალი ხშირად იყენებს ალეგორიულ გამოთქმებს.   

 

 

 

დაბრუნება ტექსტის პირველ გვერდზე 

დაბრუნება ტექსტის მეორე გვერდზე 

დაბრუნება ტექსტის მესამე გვერდზე 

(7) 19.  ტექსტიდან ამოღებულია 7 წინადადება. აღადგინეთ ტექსტი მე-20 გვერდზე მოცემული წინადადებების მეშვეობით.  

გაითვალისწინეთ, 5 წინადადება ზედმეტია. 

ლაღიძის წყლები 

 „ლაღიძის წყლები“ მსოფლიოში ცნობილი ქართული უნიკალური უალკოჰოლო სასმელია, რომელიც მისი ავტორის, 

მიტროფანე ლაღიძის, სახელს ატარებს. საზოგადო მოღვაწე და ქველმოქმედი მიტროფანე ლაღიძე 1869 წელს წყალტუბოს 

სოფელ ჭოლევში დაიბადა. (1) --------. აფთიაქარი წამლების გარდა წვენებსაც ამზადებდა და მისი გარდაცვალების შემდეგ 

სასმლის წარმოება მიტროფანემ გადაიბარა. (2) --------. ამისათვის მან არაერთი ექსპერიმენტი ჩაატარა ბალახებსა და ხილის 

ნედლეულზე. ბოლოს მიტროფანემ ხილის წყლების საკუთარი, უნიკალური რეცეპტი შექმნა. (3) --------. იგი მიღწეულით არ 

დაკმაყოფილდა და ამჯერად ლიმონათის წარმოების შესასწავლად გაემგზავრა საფრანგეთსა და გერმანიაში. სამშობლოში 

დაბრუნებულმა, პირველმა გამოიყენა ჩამოსასხმელი წყლის გამდიდრების მეთოდი – თუ ადრე წყალს მხოლოდ ესენციით 

ამზადებდნენ, ახლა ის ცოცხალი ხილის სიროფით ჩაანაცვლა. 

„ლაღიძის წყლების“ ბოთლს სარეკლამო სახე – ტრადიციულ სამოსში გამოწყობილი ქართველი ქალის პორტრეტი – 

ამშვენებდა. (4) --------. ბოთლი საფრანგეთში მზადდებოდა. მასზე ასეთი სარეკლამო ფრაზა ეწერა: „ერიდე სიყალბეს და 

მოითხოვე ყველგან“. სასმლის სპეციფიკიდან გამომდინარე, კომპანიაში წყლის დასამზადებლად მხოლოდ მაღალი ხარისხის 

ბუნებრივ პროდუქტს იყენებდნენ. შესაბამისად, ისინი ნედლეულის საუკეთესო წყაროებს ეძებდნენ. ამიტომ ყიდულობდნენ 

ვაშლსა და ატამს მხოლოდ გორში, მარწყვსა და ჟოლოს – ბაკურიანში, ციტრუსს – აფხაზეთში, ალუბალს კი – კასპში. გარდა 

წარმოებისა, „ლაღიძის წყლები“ ბევრ საქველმოქმედო საქმიანობაში იყო აქტიურად ჩაბმული. (5) --------. „ლაღიძის წყლების“ 

უშუალო დაფინანსებით გამოიცა აკაკი წერეთლის „გამზრდელი“, „მომაკვდავის ჩვენება“ და „ნათელა“, ილია ჭავჭავაძის 

„აჩრდილი“, ვახტანგ ორბელიანის „იმედი“ და სხვ. (6) --------.  

„ლაღიძის წყლებმა“ 1913 წლის ვენის საერთაშორისო გამოფენაზე ოქროს მედალი მიიღო. (7) --------. სასმელი იმდენად 

პოპულარული გახდა, რომ მაღალი რანგის პოლიტიკურ შეხვედრებზე სწორედ მას იყენებდნენ როგორც საუკეთესოსა და 

ყველაზე სანდოს. ამის შესახებ თავის მემუარებში წერდა უინსტონ ჩერჩილიც, როდესაც თეირანის საერთაშორისო 

კონფერენციას იხსენებდა. „ლაღიძის წყლების“ დამაარსებელი მიტროფანე ლაღიძე 91 წლის ასაკში გარდაიცვალა. 
ინტერნეტრესურსებიდან 

გამოტოვებული წინადადებები:  
   

 

 

ა) 1904 წელს გაზეთი „ივერია“ სტატიით გამოეხმაურა ელექტროსადგურის გახსნას. 

ბ) ამ დროიდან სწორედ აქ – ივანოვსკის აფთიაქში – დაიწყო მან დამოუკიდებლად სხვადასხვა ესენციისაგან გამაგრილებელი 

წყლების დამზადება. 

გ) ამ რეცეპტით დამზადებულმა სასმელმა დიდი პოპულარობა მოიპოვა მოსახლეობაში. 

დ) დროთა განმავლობაში მას არაერთი პრესტიჟული ჯილდო დაემატა. 

ე) ეს მიტროფანეს დედა გულჩინა უგრეხელიძე იყო, რომელიც ეტიკეტზე მხატვარმა გიორგი ზაზიაშვილმა გამოსახა.  

ვ) 14 წლისა იგი მშობლებმა სამუშაოდ გაგზავნეს პოლონელ აფთიაქარ ივანოვსკისთან ქუთაისის აფთიაქში. 

ზ) კომპანიამ დააარსა გამომცემლობა, სადაც ქართველი პოეტებისა და მწერლების ნაწარმოებებს ბეჭდავდნენ. 

თ) მიტროფანე ლაღიძის ძეგლი ქარხნის ეზოში დგას.    

ი) რვასაათიანი სამუშაო დღე მისი ხელმძღვანელობის პერიოდში შემოიღეს. 

კ) რუსთაველზე „ლაღიძის წყლების“ პირველი საფირმო მაღაზია ილიასა და აკაკის მხარდაჭერით გაიხსნა. 

ლ) საგამომცემლო საქმიანობასთან ერთად, „ლაღიძის წყლების“ მხარდაჭერით აშენდა დასავლეთ საქართველოში პირველი 

ელექტროსადგური, რომელმაც ქუთაისი ელექტროენერგიით უზრუნველყო. 

მ) ქართული ღვინის შემდეგ ყველაზე პოპულარული სასმელი „ლაღიძის წყლებია“ დღესაც. 
 

 

 

 

ამ დავალების პასუხები პასუხების ფურცელზე გადაიტანეთ შემდეგნაირად: მე-19 ნომრის გასწვრივ მოცემულ ცხრილში ყოველი 

წინადადების რიგით ნომერს შეუსაბამეთ იმ წინადადების აღმნიშვნელი ასო, რომელიც, თქვენი აზრით, ამ კონკრეტულ 

შემთხვევაშია გამოტოვებული და გადამკვეთ უჯრედში ჩასვით X ნიშანი. 



21 
 

 

 

 

 

(9) 20.  წაიკითხეთ ტექსტი და გაარკვიეთ, ჩამოთვლილი წინადადებებიდან რომელი შეესაბამება ტექსტის შინაარსს და რომელი – 

არა.  

თუ წინადადება შეესაბამება ტექსტის შინაარსს, შესაბამის უჯრედებში გააკეთეთ აღნიშვნა X და მიუთითეთ იმ აბზაცის 

ნომერი, რომელიც თქვენი პასუხის დამადასტურებელ ინფორმაციას შეიცავს (ნიმუში მოცემულია). გაითვალისწინეთ, თუ 

აბზაცის ნომერი სწორად არ იქნება მითითებული, შესაბამისი პასუხი არასწორად ჩაგეთვლებათ. თუ წინადადება არ 

შეესაბამება ტექსტის შინაარსს, შესაბამის უჯრედში გააკეთეთ აღნიშვნა X, მაგრამ აბზაცის ნომრის მითითება საჭირო არ 

არის. 

არ დაგავიწყდეთ პასუხების გადატანა პასუხების ფურცელზე! 
 

 

 

 

შეუპოვარი არსება 

 

1. ტექნიკის სწრაფი წინსვლისა და ამ სფეროში შთამბეჭდავი მიღწევების მიუხედავად, ჩვენი დროის მეცნიერები სულ უფრო 

რწმუნდებიან იმაში, რომ ადამიანი ჯერ კიდევ ებრძვის ბუნებას და მარცხდება, ნაცვლად იმისა, რომ ებრძოლოს საკუთარ 

ვნებებს, გაიმარჯვოს მათზე და განვითარდეს. სწორედ თანამედროვე ადამიანი, რომელიც საკუთარ თავს „ჰომო საპიენსს“ 

უწოდებს, იქცა ჩვენი სამყაროს ფარულ მტრად.  
 

 

 

წინადადებებზე გადასვლა 

2. დღეს ადამიანს შეუძლია ზუსტად განსაზღვროს პლანეტებისა და ატომების წონა, მაგრამ არ ძალუძს მოერიოს საკუთარ თავს, 

საკუთარ სისუსტეებს. ადამიანის სურვილი გაფრინდეს მარსზე, სხვა არაფერია, თუ არა უმწიფარი არსების მისწრაფება 

უკანმოუხედავად გაიქცეს და სხვა პლანეტაზე მიიტანოს თავისი გადაუწყვეტელი პრობლემები იმის მაგივრად, რომ გადაჭრას 

ისინი. შეიქმნა ვითარება, როცა, ერთი მხრივ, მეცნიერება და ტექნიკა სწრაფად ვითარდება და ამის ხარჯზე ადამიანი 

ძლიერდება. მეორე მხრივ კი, ყველას, ვინც მაღალ იდეალებს ესწრაფვის, მძიმე ჟამი უდგას. ასეთი ადამიანები ხშირად თავს 

გარიყულად და უადგილოდ გრძნობენ. 

3. და მაინც, ადამიანისთვის უსიყვარულოდ ცხოვრება წარმოუდგენელია. იგი წინააღმდეგობრივი არსებაა – მიუხედავად იმისა, 

რომ მეომრული ინსტინქტები აქვს, კაცობრიობის უმრავლესობას სძულს და ეშინია ომის. ჩვენ ჩვენი აწმყო უნდა 

გვაინტერესებდეს, რადგან აწმყოსაგან წარმოდგება ხვალინდელი დღე, მომავალი. ვინ იბრძვის ამ ხვალისათვის – კოსმოსური 

რაკეტების ამ საუკუნისათვის, რომლის ბნელი ჩრდილი თავს გვადგას ყველას? ჩვენ, მხოლოდ ჩვენ ვართ პასუხისმგებელნი 

მომავალზე. ნამდვილად ვესწრაფვით კი ნათელ და მშვიდობიან, ომისაგან თავისუფალ მომავალს? 

4. თანამედროვე ადამიანი ისეთ საზოგადოებაში ცხოვრობს, რომელიც გამალებით აგროვებს და თავს უყრის უზარმაზარ 

მატერიალურ ღირებულებებს. ცხადია, რომ საზოგადოება უპირატესად ცხოვრების მატერიალური მხარეებით არის 

დაინტერესებული. მაგრამ, ვცხოვრობთ რა ასეთ საუკუნეში, ისიც არ უნდა დაგვავიწყდეს, რომ ადამიანი ოდითგან ესწრაფოდა 

სულიერად ამაღლებულიყო საკუთარ თავზე და რომ ეს მისწრაფებაც ჩვენი მემკვიდრეობის ნაწილია. ეს მემკვიდრეობა 

უსათუოდ უნდა შევინარჩუნოთ, რადგან ისტორიული მეხსიერების არმქონე საზოგადოებაში მომავალი წყდება, აწმყო კი 

უაზრო ხმაურად იქცევა. ადამიანისათვის შესაფერ მომავალს მარტო მთვარეზე გაფრენით ვერ მივაღწევთ. მას ვერც კოსმოსურ 

სივრცეში მოვნახავთ. თუ იგი მიღწევადია, ჩვენს გულში უნდა მოვიძიოთ. ეს თავისუფალ ადამიანს შეუძლია, თამამად რომ 

შეჰყურებს კოსმოსს და უკან მოხედვისაც არ ეშინია. 

ორენ აისლი 
წინადადებებზე გადასვლა 

წინადადების N წინადადებები 

 

შეესაბა-

მება 

არ შეე- 

საბამება 

აბზაცის N 

0 ადამიანის სურვილი მარსზე გაფრენისა გადაუჭრელი პრობლემებისაგან გაქცევის 
ერთგვარი მცდელობაა. 

X 
 2 

1 ადამიანს ზოგადად მეომრული ინსტინქტები აქვს, აქედან გამომდინარე, 

კაცობრიობის უმეტესობა ომს ესწრაფვის. 

   

2 აწმყო იმიტომ უნდა გვაინტერესებდეს, რომ მომავლის ბედი სრულიად 

გაურკვეველია. 

   

3 თანამედროვე ცხოვრებაში ის, ვინც მაღალ იდეალებს ესწრაფვის, თავს 

კომფორტულად გრძნობს. 

   

4 კაცობრიობის ტექნიკური პროგრესი ადამიანის ზნეობრივ სრულყოფას არ 

უზრუნველყოფს. 

   

5 მატერიალური ღირებულებებისადმი დღევანდელი საზოგადოება ნაკლებ 

ინტერესს იჩენს. 

   

6 მომავალს თავისუფალი ადამიანი აშენებს, რომელსაც თავისი წარსულის არ 

ეშინია. 

   

7 მხოლოდ ადამიანია პასუხისმგებელი საკუთარ მომავალზე. 
 

   

8 როცა საზოგადოებას წარსული ავიწყდება, მისი მომავალი სათუო ხდება. 
 

   

9 საკუთარ ვნებებთან ბრძოლის ნაცვლად ადამიანი ბუნებას უპირისპირდება. 
 

   

დაბრუნება ტექსტის პირველ გვერდზე  

დაბრუნება ტექსტის მეორე გვერდზე 

III. წერა (20 ქულა) 
 

 

 

21.  არგუმენტირებული მსჯელობით დაეთანხმეთ ქვემოთ მოცემულ მოსაზრებას ან უარყავით იგი: 

არსებობს მოსაზრება, რომ პედაგოგიკაში მზა რეცეპტები არ არსებობს და წლების გამოცდილებამ უნდა გვიკარნახოს, რა და 

როგორ ვაკეთოთ. 

 

 

 

 

 

 

N 21 ანუ წერითი დავალების შესასრულებლად პასუხების ფურცელზე ერთი გვერდია დატოვებული. იმყოფინეთ ეს ადგილი!  
ისევე, როგორც ყველა სხვა დავალებისათვის, წერითი დავალებისათვისაც შავი ვარიანტის დასაწერად შეგიძლიათ ცარიელი 

ფურცლები გამოიყენოთ. 
არ დაგავიწყდეთ ნაშრომის გადატანა პასუხების ფურცელზე! 
გაითვალისწინეთ, 100 სიტყვაზე ნაკლები მოცულობის ნაშრომი VI (სინტაქსური კონსტრუქციები) და VII (მორფოლოგია, 

ორთოგრაფია, პუნქტუაცია) კრიტერიუმების მიხედვით არ შეფასდება და დაიწერება 0 ქულა. 

IV. პროფესიული ცოდნა (20 ქულა) 
 

(8) 22.  ტექსტში დაშვებულია ორთოგრაფიული, მორფოლოგიური და სინტაქსური შეცდომები (სტრიქონში არაუმეტეს ერთისა). 

ზოგ სტრიქონში დაშვებულია შეცდომა, ზოგში – არა. სტრიქონების გასწვრივ მოცემულ ხაზებზე დაწერეთ სწორი ფორმები. 

თუ სტრიქონში შეცდომა არ არის, გააკეთეთ აღნიშვნა – √(ნიმუში მოცემულია).  
არ დაგავიწყდეთ პასუხების გადატანა პასუხების ფურცელზე! 

 

 

 

ტექსტი სწორი ვარიანტები 

„თბილისობა“ ყოველწლიური სახალხო დღესასწაულია, რომელიც პირველად 1979 წლის 28 

ოქტომბერს გაიმართა. 90-ანი წლების დასაწყისში დედაქალაქის მერიამ მისი აღნიშვნა დროებით 

შეწყვიტა, თუმცა რამდენიმეწლიანი პაუზის შემდეგ კვლავ გაანახლა. „თბილისობას“ ძირითადად 

ოქტომბრის ბოლო შაბათკვირას ზეიმობენ. ღონისძიებების ეპიცენტრია ძველი თბილისი – 

დედაქალაქის ისტორიული ნაწილი. ტრადიციულათ, ორი დღის განმავლობაში აქ იმართება 

არაერთი საინტერესო სანახაობები: კონცერტები, სპორტული შეჯიბრებები, გამოფენები. 

თითქმის ყველა უბანში ეწყობა სასოფლო-სამეურნეო ბაზრობები. ჩვენ ქალაქს სტუმრობენ 

რეგიონებიდან ჩამოსული ფოლკლორული ანსამბლები. სხვადასხვა სფეროში მოღვაწე 

წარმატებულ ადამიანებს განსაკუთრებულ დამსახურებისათვის ქალაქის საპატიო მოქალაქის 

წოდებას ანიჭებენ. დედაქალაქის მერი მათ თბილისის სიმბოლურ გასაღებს გადაცემს.   

00. ---------- √ -------- 

0. ------- 90-იანი ----- 

1. ----------------------- 

2. ----------------------- 

3. ----------------------- 

4. ----------------------- 

5. ----------------------- 

6. ----------------------- 

7. ----------------------- 

8. ----------------------- 

NN 23-28  დავალებების ოთხ-ოთხი სავარაუდო პასუხიდან აირჩიეთ მხოლოდ ერთი. 
პასუხები გადაიტანეთ პასუხების ფურცელზე ამგვარად: პასუხების შესაბამის უჯრედებში გააკეთეთ აღნიშვნა – X. 

  NN 29-31 დავალებების პასუხები უნდა დაწეროთ პასუხების ფურცელზე მხოლოდ ამ დავალებების ნომრების გასწვრივ 
მოცემულ ხაზებზე.  

შავი სამუშაოს შესასრულებლად შეგიძლიათ გამოიყენოთ ცარიელი ფურცლები. 
არ დაგავიწყდეთ პასუხების გადატანა პასუხების ფურცელზე! 

 

 

 

 

(1) 23.  ჩამოთვლილთაგან რომელი სიტყვა გამოგადგებათ ქვემოთ მოცემული წესის საილუსტრაციოდ? 

ორმნიშვნელობიანი კომპოზიტისაგან ნაწარმოები სიტყვა უდეფისოდ იწერება. 
ა)  გულგრილობა.  

ბ)  დღეგრძელობა. 

გ)  მამაშვილობა. 

დ) მამულიშვილობა.  
 

 

 

(1) 24.  რომელ წინადადებაშია ხაზგასმული სიტყვა აბსტრაქტული არსებითი სახელი? 

ა)  აბიტურიენტობა ახალი ეტაპია ადამიანის ცხოვრებაში.  

ბ)  ახალგაზრდობა უნივერსიტეტის ეზოში შეიკრიბა.  

გ)  ემიგრანტობა სხვადასხვა პრობლემაზე საუბრობს. 

დ) ქართველობა მიზნის მისაღწევად გაერთიანდა. 

(1) 25.  წაიკითხეთ წინადადება: 
როგორც ცნობილია, არქეოლოგი ლორთქიფანიძის მნიშვნელოვანი სამეცნიერო ნაშრომები საერთაშორისო ჟურნალებში 
დაიბეჭდა. 
მოცემულ წინადადებაში დარღვეულია: 

ა)  განკერძოებულ სიტყვებსა  და გამოთქმებთან სასვენი ნიშნის გამოყენების წესი; 

ბ)  მრავლობითში მდგარ ქვემდებარესთან შემასმენლის რიცხვში შეთანხმების წესი;  

გ)  ნათესაობითში მდგარი მსაზღვრელის საზღვრულთან ერთად ბრუნების წესი; 

დ) პროფესიის აღმნიშვნელი სიტყვისა და გვარის ერთად  ბრუნების წესი. 
 

(1) 26.  მასწავლებელმა მოსწავლეებს სთხოვა განემარტათ, ზმნებიდან: სწყინს, სწვრთნის, სწყურია, სწვდება –  რომელია მცდარი  

ფორმა და რატომ.  

გაარკვიეთ, მოსწავლეთა პასუხებიდან რომელია სწორი?  

ა)  მცდარია სწვდება, რადგან იგი ერთპირიანი ზმნაა და ირიბი ობიექტური პირის ნიშანი ს- არ სჭირდება. 

ბ)  მცდარია სწვრთნის, რადგან იგი ორპირიანი გარდამავალი ზმნაა და  ირიბი ობიექტური პირის ნიშანი ს- არ სჭირდება. 

გ)  მცდარია სწყინს, რადგან იგი ორპირიანი გარდამავალი ზმნაა და ირიბი ობიექტური პირის ნიშანი ს- არ სჭირდება. 

დ) მცდარია სწყურია, რადგან იგი ერთპირიანი ზმნაა და ირიბი ობიექტური პირის ნიშანი ს- არ სჭირდება. 
 

(1) 27.  დაასრულეთ მოცემული განმარტება.  

გრამატიკული კატეგორია, რომელიც აჩვენებს, დასრულებულია თუ დაუსრულებელი ზმნით გადმოცემული მოქმედება, არის: 

ა)  ასპექტის კატეგორია; 

ბ)  გვარის კატეგორია; 

გ)  კონტაქტის კატეგორია; 

დ) ქცევის კატეგორია. 

(1) 28.  მოსწავლემ დაწერა წინადადება: ჩემი აზრით, სტუმარ-მასპინძელმა ერთად შესანიშნავად გაატარეს დრო. 
      რა ტიპის შეცდომა დაუშვა მან?  

ა)  მორფოლოგიური. 

ბ)  ორთოგრაფიული. 

გ)  პუნქტუაციური. 

დ) სინტაქსური.  
 

 

 

 

(2) 29.  გაარკვიეთ, წინადადების რომელი წევრია თითოეული ხაზგასმული სიტყვა.  

ხელი ხელს ბანს, ორივე კი – პირსაო.  
 

 

 

 

(2) 30.  ა) განუმარტეთ მოსწავლეს, როგორ გაარკვიოს, რომელ ბრუნვას გამოხატავს ნაცვალსახელი მათ წინადადებაში: 

მინდორში მათ ულამაზესი ყვავილები დაკრიფეს.   
ბ) დაწერეთ წინადადება, რომელშიც პირის ნაცვალსახელი მათ სხვა ბრუნვას გამოხატავს.  

 

 

 

 

(2) 31.  მოსწავლემ დაწერა წინადადება: 

ამ სტატიაში, როგორც ვხედავთ, ყურადღება გამახვილებულია რამდენიმე საჭირბოროტო საკითხებზე. 
ა) გაასწორეთ შეცდომა და ისე გადაწერეთ წინადადება. 

ბ) განუმარტეთ მას, რა უნდა იცოდეს, რომ არ დაუშვას ანალოგიური შეცდომა. 

